
Sarlabz

Man 20154 ke Swedena sar butan, ta tand wahda man Mashkata Saramaday
kar sarjam kortagatant. Hamé sala cha Baloch Club Bahrainay némaga
Saramad awali randa chap o sheng but.

Zobanzéanesh (Linguistics) ay nddarbaréay hesaba mani delgésh modam
gon zobanay tawar o nebeshtahd butag. Pameshké ketabay sarlabza Balochi
zobanay tawar o tawarréchay sara kasanén chamshanké hawar at o ketab
sarjama do nebeshtarahband, Arabi o Latinia at.

Swedend man dist ke Uppsala Universityd ham yak Arabi o yak Latin
nebeshtarahbandé pa Standard Balochi zobana thahéntag ke Standard
Balochiay nebeshtahay gatthana gipt. Banok Carina Jahania mana salahé jat
ke ma Sardmad4 yakrandé pada chap o sheng kanaga 16thén bale Uppsala
Universityay rahbanda, ta awali randd wa mani deld naat, chia ke Bal6chi
zobéna chap o sheng nabutagén ketab baz ent, bayad ent hama sheng kanag
bebant. Bale wahdé gwashti ke mani delé ent ke tai hamé ketabay jend may
rahbanda chap o sheng bebit, ta man ham razi butan.

Ketabay bazén shayré man dar kortag o tahnd nazmani gechéné edd hawar
kanaga an.

Omméd ent ke wandk, nazméni hamréhia nebeshtarahbandd gon gésh
delgdsha charant. Agan pa nebeshtarahbandé alképterén rahé dar kapt, ta ma
wati johdan sébmand én.

Balochi mizaran bat.
T4j Baloch
Sweden.






Sangatén Taj, Shaerén Taj

Manig o Tajay sangatia 20 sala gésh ent o mané bistén salan Taj Baloch
baré yak T4j Baloché butag. 2001 ya 2002ay zamanaga, wahdé mé nok
pajjarok butagatén, 4 mawalién shaer o nokbahandén lengwesthé at. Modam
bé esteri datagén godi gwara at o wat o Manzur Besmel bare shahré o baré
métagéd wadag atant. Eshan klasikal Balochi shéeri del yat at o paré gappa
sokig atant ke Balochi labzanki zoban cha Balochiay zagrén taba dur rawan
o Urdu gramara zuran ent. Mesalay habara, ”Taw koja cha atkagay?” Urdu
zadag ent. Zagrén Baldchi chosh ent: "Taw cha kojé atkagay?”.

A wahda, Manzuray nam sak proshtagat o diay shayrani ”zagrén Balochi
zoban o tab” mardomén dost butagat, bale T4j taninga gomnam at. Aiay
shaer bayagay sawgend tahna lahtén nazzikén sangat o sanjidahén labzanki
mardoman warta kot. Ma ham cha éiay dapé tahna danagé Balochi o danagé
Urdu shayr eshkotagat, chid ke ¢ malangé na diwdnan shayra want o na pa
mahtdkan déma dat.

T4j harkasa bedistén aid "R4ja Gedd”ay hama supi ashek yad atk ke wati
mahbubay mehra sari pa malangi kasshetagat. Ai4 asheki nendaga kot o
asheki pad dyag. O nawali 4shekéani payma cha donyaya gesar, tahna pa
wati lahaselén eshka shayr bandagé at. Donya sahig mabit ke donya tai
mehray kesasa jata nakant.

E wahd4 ham Manzur o T4ja Balach Bérgiray shayr wantant o syési
chérjangiay sekéna dat. M4 noki BSO4 shotagatén, o Tajay warhén syasi



pekr darokén nebeshtahkarani shohaza atén. Pada man wat ham Balochi
labzankay tahd noki dawr kotagat.

Pameshké ma zut sangat butén.

Randa T4ja Baléch Nayshnal Mumenth jwaen kot o chatha syési but. E T4j
Balocha mithing 16thaént, o jalsah o rayli kot. A cha ashekén shéera
zemmadarén syasi karendah¢ jorh butagat. Pa grani nesht o pa grani pad
atk. Wati labzank o labzanki sangati yalah nadatagatant, bale gwashti tdn
Balochestan 4zada nabit Balochi zobéan o labzankay sara kar kanag asaré
naddrit. Bazén labzanki mardomé cha hamaiay sekén o sazeshan syasata
man shordet.

2006ay yak shummén rochéd, 4 cha syasi sarokéan badgomén but o molki
yalah dat. Aia méretagat ke Balochestanay 4zad bayagay wadar kanagi
naent o lahtén tayari cha pésara kanaga 16thit. Gwashti agan ma cha annuga
wati sard magerén, gorha Balochestan balkén yak réché 4zada bit bale é
habaray hech géaranthi nabit ke tana wahdé Baloch o Balochi beménant. O
agan Baloch mant, gorhd 4z4d Balochestana wasshhalterén zendé rasiti ya
pada mir o wéjahani golama bit? Nun 4ia M6 Zi Dang, Hochi Menn o Kem
El Sangay ketaba wantant.

Syasi sarokani wezhan degaré at. Ayan gwasht Balochestan azad bebit,
randi radigé. Agan damay 30 o 40 salani taha Balochan molké mabit, 4 o
ayani zoban har hala gara bant. Pameshk4, wahdé Mashkat4 4ia sharrén karé
raset, molk o molkay syasati yalah dat o 2006ay séla jishahe walyet but.

Charé¢ habaran dega 6 sal gwast 0 20124 man ham baro6thi butan o saron
Mashkata kapt. Gendan T4j beznesmayné. Mard sutth o butth ent o korawla
garhié paday chéré enti. Sohba 6 baja cha wati kathompérén kothid dara
kayt o shapay 124 1ashé kérit o pachén nepadani sara dawra dant. Aiay

sajjahén roch ya wa korawlaay toka gwazit ya shapeng malani daptara, ya
mokad pasht kaptagén sangatani dar kanaga.

Cha 2009ay sala, pawja Balochani koshag o dawr dayag bena kotagat. Taja
hamé koht cha taha waran at ke aia wati mardom jangéay taha yalah
datagant o nun aiay sangat o pajjarok yak yakka chest kanag o koshag o
dawr dayag bayaga ant. Hamé asay tdsaga, mard pada syasi but. Nun 4ia
Khalijay darandhéhén Baloch chet o nazz awortant ke molkay syési jonza
komak bekanant o har l1dhekén sangaté ke molka pasht kaptag o koshag buta
kant, 4 bayed ent arag o Khalija jagah dayag bebit. Mani hamrahia dega
bazén Baloch nebeshtahkarani cha dhéha darandhéh kanagay postha hamé
mard ent. A yahudi bahtén Balochani Askar Shayndhlar jorh butagat.

2 sal Mashkata gwazénaga pad, man pada wati bundhok bastant o dega
molk o keshwaré shotan. Janan o proshéan, 2017ay sala Swidhana atkan. Eda
chéaran T4j Baloch humayn réiths ekthiwesthé. Yunaithedh Nayshanzay
diwandna rawt o bégwahén Balochani hélé rasénit, o dunyaya jatk o jonén
lashani pothoan pésha darit.

Bale 4i4 zend gwazénan o dawr dayan nakotag. A taninga ham, ba yak
wakt, shaeré, mawalié, lengwesthé, asheké o syasatdané. E ketabay shayr
aidy hamé zend, hamé mehr, hamé syéasat, hamé koht o dega bazén chérén
dardéani kessaha karant.

Hama doén zahg ke layba ant o wéab sazaga ant, charahan yakké T4j ent.
Aiay zendagi, 18 sal pésaray haméa damana taninga mahtal ent.

Cha janga pésh tatkagén lagor ham wat ent.

Korawlaay tokay sutth o butthén beznesmayn ham T4j ent.

Taj Balochay shaeri Mashkatay zamanagd mardomani chamma atk. Cha
20104 rand, 414 paysbokka wati lacchahani dayag bena kot, o daménay
daman cha T4j Balocha Ostad T4j Baloch but. Wanokan aiay zobanay
tachki o lacchahay taha wati har rochi karani kessa aragay ezm dost but.
T4aja pésh dashtagat ke soldr, daraz, kerm, passhag, saynth, korawla,
mobadelay garhiay ganthi, paynddhawl o chellién jorrdbay sard ham sharrén
shayr gwashaga bit.

Béryéaén nagdkaré Té4jay zenda cha éiay shayran jeta bekant o becharit o
aiay labzanki kadda begisshénit, mani paymén sangaté bass hamé gwashta
kant ke T4ja wati zat o wati zaméanagay bémanaterén thokkor shayrani taha
nazz awortagant, hamé thokkor ke endega shaerdn bagechén kotagant.

S4jed Hosayn

Azh ma sar

Kay ent sara tan padagén mani
Cho haddh o gosht

Postd man chetag.

Man harchia ya katrahéa gésha charan

Dawra kant

Chammén mana kasshit didagan mani

Cha baten4 sarokka dant o charén némagan neddragani dréshoman badal

kanana kant.

Habara kanan

Damanéa o rand

Kamait lellek4d mani zobdnay toka
Majlesa benaha kant

Gapp gappé kandit watsara.

Rahéa rawan

Shahara dant

Paday rana

Kondhéan danke panjagan

Dawra jant s o apay niyatani dozahan
Ergwatan trasa kant

Gendit didagan mani newana kant.

Dast chesta bant

Ta baska raha dant tdnke lankokéan
Charit

Kandit

Dastan mohra bandit sénaga.

Kay ent mani taha
Mani warhén
Manara cha mana

Hamok daman pach geran ent.

Toraw

Wajah

Mani saray drohén daraz porr atant

Hamok sham o darag

Solér, kerm o passhaga

Tawamén band o bdg zang atant

Ragani tokéa honay jaha sohrén apé trappal at

Taharia méan sénaga cho barp bastag at.

Anagaha
Taw Kaypsané balént o dhill dawr dat mani sara
Sar4 tan padan as geptan

Hapt zer cha torsa gwaz kot.

Taw pa mand sepatta jat

Man waba kapt o bosta kot.
Daniga 4s rok ent batena

Bale

Saray drohén daraz wab sraptagant.

Rés

Tagé wab ant, tagé donya, tagé ma.
Do gama wéba shohazan waté dar
Hamok chédag dega dréhapa sazit

Dén sélan jolgaha gar an waté cha.

Cho pirrampé chagal
Roéché pa dasté.

Hamok sahat cha sakratd gwazan ent.
Kojam dard ent ke marga déaragé ent,
Mani,

Har rézaga nazz araga ent?

E sakratén hayétay kayd o bandan
Dela,

Cho angara palgaraga ent.
Cha gwastay botlesunén sal o sandan
Sedéan ent dhobara

Harani 6sam.

Do zahg ant layb layba waba sazant

O wabay ddamona bégwaha manant.
Danigah

Koddhekay hakani chéra

Narostag moddatani shirsaheg.

Cha zomzom shoshtagén wabani poshta
Danigah

Eshkar¢ sahrd nabitag.

Hamok rahsar hamé yakkén goman ent,

Taw béasar saré o yak saré ma.

(Bejonzén pada trakkant trawaléani
Mani tai koddhekani tira rézant

Namanit gomrahén wabani kani)

Horésan pallahi n6dani poshta
Betrokkant niwagani churh zédan
Byarant mahwaldni girdrotan
Bepalgarant delay garén neshanan

Ke 4hugi hazan ant din o donya.

Waba gendéan

Daryaya asé rok ent.

Jérhan

Kay daryday damkéan nékén &sé baléntag.

Daryéay har damk, hamok dokkanay dapa kandilé rok.

Nagaha gorichana mahrié jammaz kotag, kandil pa zerbara atkag.

Dary4 goricch ent.

Daryday damkani pataran nazz arant didag gon delay rézén waban.
Daryaay kambéan mohra kanan,

Shahtiray menokkéan nok.

Daryaay sar

Gwata bastag

Hawran réchit nay man gorichédna badit.

Ma, taw

Daryaay saheg pérhatag gon nimmonan.

Man: T4j, tara yad ent doshi ma chinchok déréa gapp jatag, diwan kotag?

Taj:  Doshi?
Karfawra?
Karjaha?
Ya garhia?
Man: Dodshi mataw neshtan
Ahdéni ménesh chondhan kortant
Taw wati rastén pahlu dar gétkant o mani dasta datant
Man wati kampoélay haddhani majg dela bortant
Taw mondrikkéay pad geptant, man garén wébani sdheg.
Man ke wéb shotan
Ta dobar proshtan.
Har banda jagah badal kot.
Chammaén padé rodént
Pad man gawka rostant.
Gap gappa, mataw
Karnani sapar hallént o padd watarr atkén
Ta wab shotén.
Darya sest cha didokan,
Jigay bag o baharan haré¢ mallan but
Dary4 ér nendan but

Goricha asé balént.

Daschesti

Agahén chammani wabé sestagén
Kaptag wahday pirzalay érshanén damona
Wang o hayran ant damén o sdhatani karnkaryabén napas

Sahatani dam na bala rawt na jahla éra kayt.

Man wati jenday taha sarjam naan
Taw wati zatay taha nésarjam ay
Man wati warndia ékem naan

Taw wati z¢ébaid bébawar ay.

Wahday har gatth ent gwashay ché Zdmoranay kandhagan

Péch tai zolpani ranga, tdb may zenday warha.

Gozhnagén chokkani kandhén lap o tai kohén gamay balad
Shakk ant man dela

Yakké dém pa shagreba o yakké dém pa magreba.

Roéché roché éwaka nendan ta jérhan gén waté

Ke
20



Embaranén takchandhay moésoma

Del zahiran nazza karit sarjama

Cha tai arsani j0a sara gwazit

Wahagay porsani péchit pattara

Cha tai shahray hawaya dur yak wayranagén dargahéay bahotha bit.
Shishagé trondap omr ent wahagay

Tolahé taryak zenday ékebat.

Zendagi roché yak nokén rdhéa géjit mana

Gam tai har r6ch ndkén rangéa rangit mana.

Delgobar

E zendagi daramadani métagé
Ke har kasé cha sahega jeta
Taré bezortén shaeri?

Ke éwakiay sojdahdna sdhegé pakar.

Man wardené nasazetag
Ke zendagiay jentera tai darde shadmana

Wardené bebit.

Hama goman o wahm, ke hazhdah sal pésara delay gayab o kuchagéan cho
sabzazar sabzetag, 4 sabzazar, embari man chollorhé dar 4tkagant.

Bale hamé daman ke taw mana pa bétawaria tawar jat,

E zendagi man 4 damanay tandpéchén tab o résan mahtal ent.

E 4s o gwat pésari warh4 naant.

Tai hamé adaroki jalashkéa € golzemin o 4zman badal kotant.
Bale man marchi chondhéé sar atkagan

Cha zendagiay achesha

O shaeri ya tai gama.

E del hama damanay bandi at ke taw shotay.

Hama ent taw ke raptagay ¢ chamm hork butagant o didagani wab gésh
kaptagant.

Taw sah bortag gén wata o jon kopagan mand, man kabréay shohaza dar pa

dar ke goddhe man tai gomanay raza manesh¢ bebit.

E zendagi abéde taw cho sestagén patangéa gon dar o dhangaréan arhan,
zahgéay shohaza sarbatag,

E zendagi ke bé tara cho bémahérén oshtera gon chell o panch rochi tonnay
tawkald tai dréshomay shohazagd mén kawrlamb o jangaldn gon jawrpollan
lecchetag,

E zendagi,

Berostén Chékari zamanaga

Ke Mahnaz o Héaniay wadi bayag pa zendmanay sabzagé zaluri ent.

E dod ke delani katel ant, cha boncheka gwajaga kapant

Ke zendagi o enkelab

Bandi ant deldni 4&cheshan

Ke Banarhi, cha Hanian wadiga bant o Shay Morid, Hammalan wadia
kanant.

Delé¢ ke drikkagé mazant koja jahané rozhnéha kant?

Saré ke jérhagi mabit koja jahdnay jérhahan samarta kant?

E gédia ke harkasara jenday lash kopagan

Go6n delani maneshan
Arhan o gon kapan
Roché rahéa

Koja pa barkopagi pa dirpandén zindbarén menzeléa sar gerag bebit?

E zendagi badal kanaga kapit.

E zendagi badal kanaga kapit,
Y4 yakbaré pada meraga kapit.

Bale ¢ koll jérhag ant

Nun é gamé meraga nabit ke zendagi shegwastag

Cha wati daramada.

E rahsarani larzenakén sahegéni akebat ke mermerankén rozhnéa gomana

kant ta shapcherag saz mast bal6¢é shegana jant.

Hama ent taw ke raptagay ta hoshkén wab menzel ant,

Dela gerant.

Bya
Man zendmanay dézaha delay morad keshtagant

Narostagant, ¢ kallarani ddmona ke danz azmanger ant.

E sotkagén delay poron pa ars shoshtagant o neshtagan.

Agan taw rastay menzelé ta danagé konar o chanké ars gayabay baskéa
beband

Pa 6spansahegan

Ke zendagi pa sar janag karara gipt

A nawbaté ke mort,

Danzan béara gipt.

E moéloma sedaga nabit ke moésomé

Namantag omray namoradén séhatan.

Paré¢ gama meraga nabit ke zendagi shegwastag cha wati daradmada.

E zendagi ke zendagiay dréshoma naent,

E payyeké badal kanaga kapit.

Ost
(Chacha Bozdaray nama)

Huro, ¢ donya mayg o tai géga naent.
Parché wati arsani bawasta

Dega andoh o dhokkan zirag ay?

Huro6, ¢ donya wahag o mehri naent.

Taw pa kojam 6std hodamorzigén wabi thokkoran nazz araga ay ddmona?

Huro, ¢ donya 4s o gokortani poshta jakketag.

Huro, é donya &dami honani poshta sabzetag.

Hur6! Mani chammani déma4 tai golén warnaiay pollani pann gimmortagant.
Hurd, ¢ donya jallagi jahé naent.

Hurd, tai molom saggagi dardé naent.

Hurd, ¢ tahna taw naay
Doédani mohrén sankalan
Hinar gon rahnén sara,
Cha Hénia danke tara

Chont ndm mantag daptara.

Hur¢, é tahna man naan
Zahirani chahrén jallaka

E golzemin har sahata charrit tara tawwapa kant.

Hurd, € prah o shdheganén golzemin
Ke nazz atkag pa wati 6badagan,

E gam cha tai shahén gamé kamter naent.

Huro, nawan estarén didokani lamban tar kanay.

Huro6, nawan mawjén dela dardi kanay.
Huro, ¢ donyd mésomé bar gashtagén.
Hurd6, ¢ donya nibagé per gwastagén.

Huro, ¢ donya koddhoké man déashtagén.

Hur6, delani wahagani bamay dani gwah nést.

Huro6, ¢ donya angata mayg o tai géga naent.

Taw pada ddshi nayatkay

Taw, pada doshi nayatkay

O pada

Mahekana watd singar kotag.
Sawt 0 nazénk jatag,

Tanke sabah.

Taw nayatkay.

Mahekané drohén tranag, drohén beckand, nedarah
Sénagé dat o zemina moshtant

Sirkagén dhannani sara.

Roéchsahélén nehalani hamok konthaga,

Estar drohén,

Chondh chondhd mani chammani taha 4jetagant.
Sahatan 1és dayan kortag samin

Koromé sazéntag

Mana badéntag.

Petthetag r6ch drohén rocha

Sard tan mani arwahay shaman

Delay chihal man arsha shotagant.

Taw nayatkay.

O shapa karn kamatant mani baldday rag o band,
O sabaha,
Mana pérhat

Man wayranagén shahran kurrat.
Taw nayatkay

Ta chia

Mani addirahay sargwat zabada mén ent?

Wwatarri

Gwashan, tai rast atant
Haminkadar ke cha waté tachay,
Pad4, haminchok trondid gon wétaray.
Gwashit, gorha?
Taw gap chia nazort?
Gwashan, agan tai gap bezortén ham
Pad4 hamé warh4 atan.
Gwashit, haw
Bale
Cho dar pa dar
Cho bazzagi nabutatay.
Gwashan ke, kay bezant?
Mani deld wa méana yakk butagat
Tai delay kotén ya nédkoay
Doén mani delay naant.
Gwashit, gorha?
Nun ché kanay?
Gwashan, pada rawan.
Gwashit, koja?

Gwashan, cha kawra sara gwazan.

Gwashit, kochek warant tara.
Gwashan, begenday
Dela gwashit
Agan kochek bwart ham
Ta marga rand bazhn sénagé namanant
Ke mani jawania
Mata as rok kot
O kassa as pisshoké nadat.
Gwashan, cherag rok butag
E padi
Mana tawara kant.

Cheragay watth4 pa man kara bit.

Gwashti, sharr
Beraw
Mani delay tawdmén bazhnan zur gén o poshta chak majan

Ke pad natawana bant.
Sar gerdn an pa wati shohaza

Zendagiay johndoma

Ke omréa o rand distagon wata.

Rahhalwat

Kay ent ke daragé ent ddmona?

Delay sawas léthetag.

Gon baday sarbania

Gomanay baggan jawrpoll chartagant.
Donani rang,

Wabdidagén basharatan

Trahana kant,

Kodit zaymazagi.

Mién nazboén didagéan
Tamah ke sapara kanant
Ta wab honshoda bant

Khomarién tarha.

Damé ke chakk tarretag
Namantag didagay bonas,
Hazan ent drahiani b6 o bas,
Nedara hara malletant.

E wababedaniay kapan

Tawamén pallawan srapana kant.

Man choén rastagan eda?
Waté cha dir jonzagay gaman
E rahay tab ér bortagant.

Na b6 o bas,

Dréshom o goman,

Wab, agahén

Na zindrahpadé

Tawamén rah,

Assahegg.

Saramad

Cha janga pésh tatkagén lagor ché bezant
Ke molk o métagani man retkagén sepahian
Kojam gesani hak pad maletag,

Kojam pézhgah lapashtag.

Janga pésh tatkagén lagor

Bas haminchok sarpad ent

E 4s ke gesani wab o 4gahiay saheg ent
E 4s, métaga begenday sahté enserit
Bale lagoréay deld moddm koérom ent

Tan mahshara.

Bahargah nabit pa mordagan

T4j,

Taw wa bayad ent bezantén

Jorh ke as shanzagd ant

Embari bahargah nabit kuchagan

Pa wamén nodshanzia.

E ndd, ke cha Mashkata berawt tan Gwadara

O Gwadara cha Kéch, tan Bolaydaha rasit

R4ha chinchok thayksa dant,

Chinchok jagaha talashia gwazit,

Chinchok za o bad bebit.

E drahén réhay pand o trondén galwéra noday sart o lahmén ékebat
namanit,

Shanz angaran kapit,

Delani narmén galwar barpa bant o trongala sara kapant,

Gwat, bo o basa éra kant o rawt.

E kasedia nakant.
No6d marchan kasedia nakant.

Hoshka parchia delé bejérhay?

Angata betrah,
Wati taha,
Bejosh.

Cha koéhan sar gwazag tai banzolani mélomay wasa naent,
E gwat, ap, azman, mahekan, roch, shap daramadén
Wati warha sapara kanant.

E zendman inkadar naenserit ke taw gwashay,

Wati badal kanag 6n tai wasa naent.

Bejosh.

Berod.

Tén yak pari¢ banzolé bedant,

Y4 ke déh tai tah4 rodan bekant.

Cho kénaga joshan kan.

Cho jambara rodan kan.

Nayayt kass embari,

A nawbata jatag shotag.

Pa mosomani mayyetan

Bahargah nabit.

Man neshtag charagd an

Dan mani warhén kasé

Sohba mahllah wéaba pada kayt,

Kamm kamma

Dast o pad,

Chamm o goésh,

Drahén thokkoran chenéna kant o moccha kant.
Habakkah ent.

Nendit jérhit,

Danke del bewatarit jagaha wati.

Gotthé apa wart,

Gawldhlifé roka kant,

Tawamén némtawamén waban per chenana kant didagan o kalla kant.
Charit drahén pallawan

Dan kass nést.

Damaéné grét o bassa kant,

Didagan latarit nokrédén arsan 1ésa dant gon wabi thokkoran.

Chesta bit, dehdeha tayara bit,
Nendit garhia

Man neshtag charagé an.
Paynth, butth o sutth.
Charit thémba, "off... dér but".
Rawana kant.
Rawan rawan, anagaha gorhit o trondén galwaréa gwashit
"Koj ent arhay?"
Charit ¢ kasha o & kasha
Pashala bit, kammo kandit
"Hettherhay bacha..."
O chamm namba tarrant chérokaia, damand namb éra rawt didagay sekan.
Thaypa chalu kan,
Kammo kopagan sorén o nach kan,
"Bechar..."
Damana bassa kant... cham sedant o durén jagahé sapar kanéna bant.
Charit démay shishaga,
Zahra gipt, chamman jahla kant.
Kammok4 o rand
Pad4 bechar.
Lelleké beday,
Pecchoké o 16soké,
Habar day
"Chopp béadab"

Padé benend o wang bu.

Dan kara rastay trond bu.
Kaséay fawn kayt gappan gwandh ger.
Pa ekhtiar kar band mardoman.

Kaséay kar choth but, baldhén lekcharé beday.

Mekka kant sénaga o andaray lagora chéra dant.

Borzén galwara badeshahi gappa jant ke sdhaté cha andaray golama sar
sedit.

Sapén god gwara kant, wabi mordagan samaragay gama.

Sayntha jant karni lashay boa chéra dant.

E rang o régenani toka

Zaher ent karni mordagé,

Gon dertagén kapan, kappén dém, pad o dast, pahluani chondhokén,
Hamokk réch bara dant wata,

Hamokk shap kapit ché lashaha,

Hamokk sohb mahlla pada kayt,

Charit drahén némagan

Dan kass nést,

Kammok grét o bassa kant,

Gawldhlifé rdka kant.

Satar wata cha bésama beban

Hamokk shap kasé mani taha merit,

Hamokk sohb péada kayt.

Cha drahén rochay delkarhakkian ke dam baran o zhand o panda ban,
kapan,
Cha jenday hastia shezara ban,
Hesab o dad cha saray shaméa dar kapana bant,
Cha gwasté sdhegéani sangarag benaha bit,
Abéde kayd o band,
Bé reda,
Andagaha,
Abéd cha mani raza
(Razaya dér ent yal kotag, pahr o gibatani dsard ya shayhi
baddwaéay padad).
Yak na yak jagahéa
Mordagén deléay wab chesta bant.

Agan Jalal Han zendah butén danke embari

Ta pézhgahan pandalani késedi narostagat.

Agan hama chenal sabzetén danigatah
Kojam mahshar at?

Chia kar6tk o dawr dat wajahan?
Chenal, ke pa shantolan kodohé at,
Dhabb pa kapodaran,

Sahegé pa dalwatan.

Chenalay goddhaga
May dalwatani zank o bar karotkant,

Sahegani barkata wapat kot.

Hamokk shap chenala sabzit dhobara
O bamgwaha hoshka bit.
Hamokk shap kasé mani taha merit,

O bamgwaha chesta bit.

Jenter

Hamok sohba

Zién karani zhandi,

Kappién karani chort o agahi,
O marchién karani nokén gam

Hazaran proshtagén waba gon sarbar ent.

Namaray zhandia,
Eshtap eshtapd watd gisshén, godan math kan,

Korawla yak sad o shasta tachan ent dém pa karjaha.

Kayara gwashta ban ke srén darda ent,
Cha paday lankoké dan gardena
Droshtag hamok haddh.

Marochigén drohén karani bahr o bangay wahda chon bemannan ke hayalon

gon naent kara o jérhan an ke barén marchi chinchok lash sahra bit?

Dela daran gén dantdnan
Tan wahdé roch say pasa trahit,

Wapsan,

Dén dama jonzit o wabay ndmoradén mayyetan talkara thahénit o watarrit,
Kaséay sahegay garén neshané ham nadhokkit.

Ta kassé kayt,

Srénay haddha taparé jant,

Manéra kant do néma

O pada

Chappén o rastén pahluan kothag bena kant.

Dega yakké

Sard dhiwalay jana mekka kant,

Hatturhié zurit o goén z6ra hatara kasshit saray napta.
Saraga trakkit, hon pinzzhéra bandant.

Go6n hénan

Lashkar¢ jonzit.

Gamig an ke

Hamé lashkar mabit sahra.

Roché, sahté, jérhagé
Maréchi ham
Modéamién warha
Mana
Mobaylay garhiay ganthia cha waba pad kot.
Man wabén didagéani kappi chondhién nedaragani bokchaha pada dega
kawaré aks gon gétk o hosh kot
Marochi Téilayndha shash pelem reliza bit,
Arhay
Cha Endhyaya nokén CD angata nayatkag ant,
Ma zarr réh nadatagant
O baynk...?
Réch pa roch,
Cho bacchmortagén petani kopagéan kapan ent.
Markitha kayra zarr per?
Shashé wa balkena rasit, bale...
Hamé hayal o jérhagdn man jan shosht o gisshetdn o Mashkatiay gisshagay

wadara goddhi Gawldhlifa kasshagé atan.

Dan Mashkati cha kambalé dar ayt, Erdk Kowayta gepta kant.
Dén Mashkati godan badal bekant, Khalijay jang halasa bit.
Dén Mashkati kathé berandit, dhanni fawj Kabola gerant.

Dén Mashkati begisshit barén chont matay bacch shahida bit.

Haw dhay zendagi,
Tara 6n chonén kerdgar gon
Chokk, log, bél o yar
Chont wahd ent didagan nadistagant,
Didagéni wabay manahay shohaz
Mojjati joshit sara.
O
Selgatén
Donya,
Pa zendag buaga
Kasshit nanga mardomay
Nan wab o aramé,
Warak o wardené,
Sohb4 tan shap
Cho jallaka
(O jallaké butén ta dardé pa do at)
Cho garhiay thayra chakarrénit,
Lorhénit naksh o awséapan saray,
Sohba tan shap
Tach ke betach.

Har roch

Beznes kamter ent.

Har roch

Séthay koppag ent.

Har roch

Naz ant nyadiay.

Har saht ché zimma dajant.

Har réch waddant harch o darch

Garhi, sawari, 16g o kéarjahay sara tan nan o naroshta bya
Har chizzay kimmat gésha bit,

Bass mardom o wabay nehad arzana bit.

Haw

Zendagi,

Esh ay pa zendagan.

Do kapp nan o Paynadhawléa
Taw rahn kot mana,

Daramadén dayaréa.

M4 angatah napahmetag
Mani watan nakarzén sar koja

O shéadehi koja?

Man an, kapodar ent o Azgar ent

Man har réch Hammala gwashan, "kapodaré bedar"
"Abba4, bell yar!

Taw gérhié beloth

Kochekké

Y4 mobaylé

Kapodara nun ché kanay..?"

Bale man angah Hammala gwashan

"Jagar, kapodaré bedar"

Kapddaré bebit ta mardom bamgwahéa ya némshapan berawt o majlesi
bebit

Jahanay kessahan bekant

Kasania beger ddn nawjawania bya

Maén régzaréa kamatagén damén chegerd butagant gayabén sénaga
Hazar s6zmana rostagant

Koja trahant

Bale koj ent?

Man Jebbold gwashan
"Kapodaré bedar"

Kandit may sara

Gwashit
n Sharr"
Bale koj ent.

Nun del gwashit wat kapodaré bedar

Shapani néma pad &

Zur kapodara

Gon penjera

Dar 4 cha 16ga chérokéaia

Beraw man 16gay poshti némay jangala

Kapddara begwash

"Taw zanay ma o taw koja cha 4zhnag butagén?"

"Yat ent ma o taw o sangatan man Matkawray ddmond man mahekéanién
shapan tan sohb neshtag kandetag?

Abéde gappa

Hoshké neshtag kandetag"

"Yat ent Azgarokk?

Chon watsara tachan, shatér gerana jalsahan hawara but?"
Na gappa jant o nay ke zant narahé

Bas anch6 wat hawara but

O ma o taw ke wab kaptén jalsaha cha pésaray shapa

Ta Azgaré jahana zort saré

Pa koppagan

Kasa nazant ché gwashit

Bas koppeti, norondheti

Ke "wabay?

Parcha pad nayatkagay?

Shoma ke waba bét, kochekk métaga warant

Taw zénay Nako Haybatanay hothala che gappa bit?”

Man o kapddara o Azgara

Man chondhokén daman o karnén sdhatan
Hazar dard o dor

Lakk shatkdmi horié sapar kotag

Bale kapodara o Azgara abéd

Chont bahar o takréch laddhetag

Ewakiay jangala

Man har roch Hammalad gwashan
"Kapodaré bedar"

"Bell yar"

Jebbola gwashan

"Kapodaré bedar"

"Sharr"

Bale koj ent?

Donya nazz atkag

Ko6thi marchan waragé ent,

Ancho poteray purah baldhay lapa ay.

Drahén rochay karan sharahay

Kothia kaay

Ta donyaay drahén jérhag, drahén andoh, drahén bézari pa saré Kothi pa
saré.

AC chélu bit ta taruna kant.

TVay har sawt, hamokk pelem

Yakkén kessah.

Pelemani kawar o CD

E dém o 4 démé cho bématén ya matnakarzén chokka talén ant.

Chellén jorrabani boa

Purah moshké mortag.

Har réch cha kara kaay,

Yakkén diwal ent déma shap tanke sabéh.
Diwalay har kagad, aks

Dela rézénan ent.

Réké bit balad

Rechit.
Asé bit, napas kasshay, diwélay bo.

Gwatay pand kaséan ent, omr kasan

Ta did hatam o wabani emroz kasan.

Omré gwastag ropag waka nakant.

Payrigén nanani kdgad angat dawr nadatag.

Drahén rochay karan ancho bézar an

Kathunan chesta kanan ta maran jenday lashon baddha ent.
Karay wahda jérhan

Karné bit marchigén roch nabit asar.

E roch kadi kotthit,

Man koéthid berawan?

Har paym ent jendayg ent,

Mardom nesht wa kant.

Kass nagendan

Drahén métag man balada éra kapit ta alkédpa diwana kanan.

Ko6thia rastan
Ta gwashay 4zman sara ché bir o angar kapaga ent.

Laythé roka kanan ta gwashay ke
Réch karotkag didokan kaptag,

Thokkor thokkor chamman danke saray napta trombit.

Chellén pocch o jorraban
Sarjahay sard gendan
Chincho wahd ent nanani kagad kaptag

"E 6n chonén jandozz ant".

Kammok charan diwalan,

Sarjahay saray kechrahan kerra éra kanan.

"Hech déma hech chiz mabutén chon wassh at?"

Har r6ch chamman cha kecraha porra kanan,

Har shap tan sohba shodan

Angah roché yak na yak kechrdhay neshané pashta kapit.

Waban del watarra nakant

Har shap déanke sabah, sohba tan shap
Saragay toka jangé, kassh o chill ent.
Garén laybo, kapi, noday sach, jalén némroch, goshané sdheg, kapp o

chondhén lash¢, yak kabrestané.

Mahay goddhsar ent o wajah josta ent

"Hesaban pakka kan

Kayra may chinchok zar per o maré kai?
Chinchok chizz bahd zortag o chont bahd butag?
Chinchok nap, chinchok tawan?

Hesaban rah day."

Nendén charan an

Mani paday ndkon tanke saray muda wama bar ent
Layboani

Nodani

Sahél o jalén némrochani

Matay

O donyaay.

Ché sitt o ché tawan

E mehray rdhan angar sachan ent.
Darday lezzat

Balada ancho éra kapit

Némrochay thaka jambar gwaran ant

Kasé gendit?

May wam kaya per nést?
May wébani wdman donya¢ sabz ent
Loégay démay rashen wala danke masittay molla

Kayrad wam per nést?
"Bellé jorh bekan, say darzan lawshan"
Man nendan charan

Mandr o droh koj ant chizzani taha.

"Saman atkag, parchayzesh kan"

"Kampolé o paday haddh koj ant?"

"Chokkan eskula sar kan"

Man har roch rahé gar.

"Beraw baynké zarran dar kan"
Nendan jérhan dan baynkay chawkidara gwashit

"Dar 4 nun béwahd ent".

"Tai hosh koja ent marchan?"
Jérhan"...waki hosh sara ent?"
Saragay toka jang ent

Kassh o chill ent

Donya ap ent

Petthan ent.

Réch mani balada lahm dayan ent 6shtok an.

Rochay goddhsar ent

Man hayran éan.

Mihay goddhsar ent wajah hayran.

Salay goddhsar ent o matay wam per ant.
Omray goddhsar ent

Donyé mélank ent chammani taha.

Garén laybd, kapi, ndday sach, jalén némréch, goshané sdheg, kapp o
chondhén lashé, kabrestané. ..

Kappi ent.

Témechah
(Kambar Chakar)

Ma kohnend shwanagén.

May métaga

Ke seng bon dayag bebant ta gwat érmala bit,
Sénagani barp apa bant didag o dela rechant,
Sard hazar sali dard tirokan janant,

Wéb lurha bandant chammagéni bonzehan.

Sal o mah gwastagant

E métagay abétkia

Danigatah agan kasé

Pa ndbezanti 4sé roka kant pézhgahay sahegay sara
Ta man wati taha kerhéna ban.

E sahata

Mana

Pa Kambaro6 zahira kant.

Mani goharay napagay tawdmén dag zendag ant
Konthagén zoban gatthetag mani

Ke sénagay tawamén charh sestagant sor6zi zémeran

Bar datagant man o zahir mélomani ddmonén
E bécherhekkahiay hara

Kambara zahira kant.

O 4zman namirén damonani namb o érgwat bona gerant
Ehwati tawamén simsar gwazana bant

Shahra bant machkadag,

Ahuani érgwatay tors bara gipt,

Zemin chandhay zdnsaran beenserit,

Kambara,

Mana

O durnendén mayyeta

Zahira kant.

O Kambaro
Ke zendagié layboé thahénit,
Layba kant o kandit

Matay arsan bara dant.

Asar
(Ata Shad)

(Moradi neshtag mén kollay dapa

Mozwaki chondhé chéri lonthay chéragéd dashtag

Saré shoshtag o nambén mahparan

Dém o anarkani sara per gwastagén mahkanay randpad man gobaré
poshtagant

Rakkani beckandani talkarén neshéan ér bortagant.

Réstén kondh gon darwézagé tekkah
Godé zana

O chappén zansaran

D¢ salién Shadri, ke nadrah ent

O hamzan ent déma

Neshtag gon bandri waban zanzaran
Béndat o zikkay darmyéana

Wb o 4gahiay Osta neshtagén

Shari,

Ke omray sézdah dhokkal o bahargah
Pad man pad yakkén kash4 gwézéntagant,

Lahtén mahay mehman ent petay nazani sahéla

Rechk ent gon wati mata,

Moradia.

Pa bandata

Wati pashkay hamok dochay taha waban o arméanan baré yak rangéay
poshaka poshit.

Chamman sahté chesta kant

Charit mata

Didagén dozzit ke balkén kessahan karant.

Moradi chesta kant chamman

Charit Sharia,

Didag cha Shariay kasha jonzana bant
Shap jah o roch jah

Gwastagén pasani garmén angar ant

Ke nazbdan mana pdshant o sara kasshant)

Moradi: Ma wati omr tawdmén
Hamé darday trahaga
Y4 kodaga gwazéntag
Ke ¢ baladay

Rag o risshag o honani taha

Naméay nur beshanzit,

Begwarit angar.

(Zobayr, si o hasht salién Zobayr

Dur jangaléa, drachkéay bona cha pada kayt

Charit kohdamonan,

Dranga wab chesta bant o rogenén talar sénagan geran kanant o sar gerant
pa gwastagén nedaragani rangsazén mdosoman.

Porrén sahatéay kandaga o rand

Kayt nendit kéhay damona

O chamman nazza kant.)

Zobayr: Taw ke zi 4tkagatay
Bayad ent yat mayatkén ke kay an
Atk o neshtay...
O shotay
Ta haminkas ke mané cha mana pach gept,
Sad haminchok mané bakshat shotay.
Moradi: Hamé morwaredén dankéni sara
Ma yak wébani kalaté bastag.
Zobayr: Taw ke atkay

Wati naésarién darday tawamén kessah

Yak daména mani chammani taha keshtant o roksat butay.
Cha tai raptena diston
Ke tai thahl,
Raw4jani gorunaki,
Koranén balad,
Sohba chokkani warha bost kanan,
Pés janan,
Téan shapay néma ger o chill bayan,
Cha tard roksat butag.

Moradi: Haw, rast ant
Bale
Kaya distag ke ¢ rozarday tahari
Ke delan éra kapit,
Sarjamén rochay moradani jandzah
Ke taha éra rodit,
Sahegay 6st mazarén wahman
Pé4dbramshéni neherrani taha shohazit.
Ma wati zend wadarani mahara bastag
Cha tara pésh o tara rand
Hazaran wahm ant.
Shéadehi wabé

Man wéba gwastag.

(Neshtag Sadganj, Moradiay wassig
Tarra kant arta

O kam kamma kashokki wati chamman
Pa noméasag

O neshara shanit

Gira karit tawamén wahda)

Sadganj: Roch chard mah o mah chara salan gwastagant
Didagon kalménthén tai raha keshtagant.
Mahparan tand waléntagant wabay sabzahzar
Taw nayatkay o omr cha zenda per lagosht

Kay bezant baren dsaré bit ya 4sari.

Wahd 6shtatag daniga hama yakkén sahta
Ke taw atkay o shotay.

Man 6n maret ke nayaay watar.

Taw 6n pahmet ke chia

M4 wati jend shamoshtag o tara yad kotag.

Man o Abdén yakkén manesha wapsén

Man charéan an

Daniga prah o shahganén zeminay damon halig ent.

Hazaran kabr rostag wahagéani gwarhagay jaha

O angah chareké ham porr nabutag cha wati bacchani armanan.

Daniga baz jagah hali ent,

Zanan,

Bale har kabr kerdaré.

Man o taw wabmiras én.

Man o taw angatah kerdaray otag kasshetag o ddmonay chakédn golaésh én.
Man o taw sahegay shohaza chont darya gwazan kortag.

Taw par man sdheg o man pa tara drégén tasallaé.

Tara cha sestagan
Roch o shapon rahn ant pa télanké.
Man har roch pada kdyan tan shapa cho chilleké résan waté

Gon dastgatthian.

Pa jenday sahay sdsara zeminay chappi néma gashtagan.
Poshék, jenday galwar, raptar
Har chizon badal kortag
Bale angah
Agéan bamgwahéa
63



Kasse

Pa némchammi mana charit
Wati hamraha halwata kant,
Deld wahmé sara zurit

Del4 jérhan

"Eshi parcha mana charet?"
"Chié bechkandeti?"
"Halwat chia korti?"

"E kay ent?"

"Man koja distag?"

Drohén récha tan shap

Nén ward o nay aram.

Tana rocha ke ma o taw bewatarrén

Delen tokshit gdmé hak méara ham beambazit,
Bale jagaha nabit mara

Zemin mard maambazit

Ke bé kerdara kabray wabay ché mana?

Hama récha Sedan cha taw.
Hama récha

Man o Abdén yakkén méaneshd wapsén.

Mani o tai gesay nyama chell o char kabray jagah
hali ent
Man eshkotag
Taw shast kabra gwastagay.
Shasha beger dan shast kabra gwastagay
Bale danigatah
Man saymi kabra sar nabutagan.
Cha awwalia gwastan hillaté
O domi kabra pésh kasséa tawar jat
"Koja raway?"
Man jérhagéa kaptan
Ch¢é gwashan "koja rawéan?"
Gwashit, "taw sarpaday ke man kay an?"
Man gwasht gon wata ke "ché gwashan, kay ay?"
Gwashit, "¢ syahshapani néma sar geray wa r6zhndié tard pakara bit

Ta hona rok kan mani".

Delay zoban gong but,
Go6n wata 6n halwati naan
Man kabr butan
Domi kabra rand o
Saymi kabra péshter
Wati taha.
65



Hamok shahid kabra kant mana

Mana kasabéa bekothetén

Ta bésawab o bésamar nabutagat bale kasan kasana tosh tosha bekdthetén.

Awalsara wa chappén paday chunki nakoni begwatkén,

Domi béla wadi per kotén.

Domi réchay bamgwaha

Wahdé noda shanzetant

Ta limb6é bekothetén gon wad o pelpelan hawar gétkén chunki lankokay
sara

O bégaha ¢ lankoki cha bonzeha begwatkén,

Gerr thappa rarhéay warha

Cho téjaga.

Bezortén konthén kéarché drahén lankokani boga ér kanan kotén o
moshtekay sara janan kotén hamokk bog o band dur kanan o dawr dayan

kotén.

O sah man butén

Yakkchekkén marg wash naent.

Tawamén dast o pad

Chondh chondh, poll poll kanan kotén

Meshinoké bezortén

Démay post

Tosh tosha janan kotén

Anishagé dan géshbonan o gardend tdn napagay neshan borretén.
Chamman elpi man kotén o sdhatéd pad beneshtén
Mudkasshéay sara

Kasén kasana chondh chondha

Chammay thokkorané dar kanan kotén.

Tasshé zortén ér kasshetén saré

Sarag cha napta tan zanuk4 tal bebutén

Mazahana dar kotén kabulloa kotén

Zoban shanzdah kap kotén o karkéay bona chagal bedatén
Dard, haminkadar bebutén séh begatthetén

Saray tah4,

O sah anga dar mayatkén

Yakkchekkén marg wash naent.

Bezortén hanjaré o gottha sakk datén

Sénagara tal jatén.

Dhakkié bezortén

Har do démay pahluéna yakk yakk kotén
Shetén cho pokkia,

O dast rah datén

Gardena tan lapay rast o chappi némaga
Bekassheténant

Gotthag o jagar,

Delara panjagan kotén

O rot tosh toshé bekasshetén o dawr dayan kotén
Hamokk téb o rés

Dar kotén

O sah,

Angah dar mayatkén

Angah yakk chekkén marg wash naent.

Man doéshié cha pésh cho najérhetag.

Sohbi bost kot,

Hazar némshalongén wabi thokkoron moddmién warha chenan kotant
Kawaréay taha kanan kotant

Ta jérheton

Ke drégatén mana kasabéa bekothetén.

68



Démay salay hamén gwast

Démay salay hamén gwast

Néak6 Mahmad lang jandna

Miray pat katar kotant

Kimmatti garkdan pachit gwata dant

Chokk o nomésag mélank ant

Gwata wabay randpadani danz kawara ant
Danz hamok padréchay chamman prenchéan ent

Chamm kapata shirag butant.

Ma, taw

Layb kanand raptén machkadaga

Rang chet o didag sorapag kot

Jélambay rangéani taha ma chinchok wab kamat

Pa démay salay nimmona

A "démay salay hamén" payri gwast

O mani donyaay har do sar cha mani balada sar retkant

Machkadaga éméan pa armané gwaptant o hech nabut.

Démay salay haména
Ma gwat kamatag
Shayr metag.

Hawr gayabana gwarant
(D
Zénay...?

Doshi hawran gyabana gwartag

Hawran gwartag
Ta Gawhar gon bagga laddh o bar kotag
Rendan cha Lashara jenekké sang kotag
Chakar shayr jatag, Gwahrama chang
Morida kohén kénag ap kotag
Ap cha shépan gardan butag
Kawr man daryaya retkag
Daryaya jambar rodéntag
Jambar
Gyabanay rékan
Dan goddhi trampé doshtag
Doshi
Hawrén gyabana gwartag
O mand yad atkag métag, kawray lamb
Roéchani réch
Kawray ¢ dasta o & dastd bélani dura cha gedar

Hal na ehwalé o nay ke gesan tahir

Bas har shap wapsay

Trampani awaz

Gesay kambani sara

Trap trap... trap trap... trampani awaz
Hamok trampay poshta

Morgani tawar

Kochekkay hullasag

Cher cher cherrrrr... cherettani salwat.

Gyabana
Rékani shama
Cho ke man kambani shaman

Hawray trampan 6span kotag.

Doéshi hawra gwartag gyabanan

O pada Sarlatth tan Morgapa
Sisigan saz jatag

Kabgan mallana shahré 4bad kotag
Bidama poll rodéntag

O chenald bo atar kotag.

Gyaban doshi hawran méntag
Sorén trampan jig tan damon misséntag

Nokép kotag.

2)
Gyabanay yakkén kabrestanay mordag,
Doshi,

Hawra waba pad kotant.

Miyéahan sarjéh o nepadéani pokki dam kort o shotant,
Wb shapada tatkant jennéni.

Jennani waba ke sapar kot

Doést o dozhmen mortant.

Dost o dozhmen nést ta kénag bémana.

Kénag rapt ta didag rénaga bandant.

Chamman rénag bast ta donya rangan matthait,

Pa béwanki.

O waban mordag répéntant.
Pakiran kabrestana sorna jat,
Sorndhan moshkani saruna mar patat,

Maran mordag dhang jatant.

72



Mordag sar geptant

Pa kawrani shodan,
Kawran ap hawadag kot.
Apan chammag rodént

Chammag rékan wart.

3)
Déshi, hawran
Gyaban—Xkabrestané dar roptag.
Bamgwaha apsani shedag, morgani tawéra bost kotag.
Kawré shahdén nokapay
Gwashay damon abad ent

Kohé o kohay poshté kargin katar.

Gendan
Koéhani chankan, dambé.
Har dambay toka dambani kunj katar.
Gerdagerd tawamén kohay panjag damba porr ent.
Dambay toka
Log ant,
Logani pézhgah cha enjir o bidddmay warnéén takéani bahari réchay

hoshkén baran singar.

Biddamay chéra
Apséay haddh ant,
Oshtatag zén ent.
Apsay kerra
Kéardaré gon gandiman kaptag,
Pégay hak mén apsay padani chéré ér ant.
Dur yak z¢béaén baladé
Haddhan ér ent,
Srénay haddh kaléray shaharh,
Pé4day panjag namban sarhéntag.
Rastén dastd mondriké,
Chappén néma
Kaydé kaptag.
Padinkéani ramézi thokkor hakay toka drapshan ant.
Apay tasé dasta,

Oshtatag ke mosaper tonnig ent.

Dambay shahtiray poshta
Baleshtwarhén hakani taha zahmé,
Mardé kash waptag

O ro6dé goshay chéra ent,

Korané delbandé dashtag.
Bérén chinchok karn ent
Wab ent,

Waba nagendit.

Chamman charan ent mani o delbanda kochén ent rawt.

Doéshi hawra
Karké chamman rédéntag

O delbanda enjir.

Man o gyabana

Chinchok karnay wab patatant yakneshta.
Wab mani baladay bandan bojan ent.
Man, kabrestanay shakkan kasshan an.
Har shakkay poshta

Zahmé.

Har zahmay zeh bastag thappor,

Kall ent

Kabrani toka

Kabrestand—gyabana.

Shahed

(Baléch Miuziamay akséay charagay wahda)
E aks barén chonén mardoméa kasshetag

Do sad sawés kopagan

O rah didagén nebeshtahén.

E zahg ke saré t4 padan
Bérén chont thokkor ent
Tawamén dshnaén régzar, malgozar
Nazz atkagant 4 sahata
Pa har hama kasa ke aksi kasshetag.
E akskassh barén angah zendag ent?
Yak anchén wahdéa
Ke wab shunz bastagant,
Kalatwahagén kodam rotkagant
Tahari barp bastag métagani shahragan
E gwandhal4
Gon lagarén badan...
"Taw chon gwashay ke lagarén badan?"
"E képagani thokkoran bechar"
"E wa aksé
Barén chont sal, mah, roch
Tharchar selani toka butag

Zaher ent ke ancha bit"
"Haw bale, anishaga bechar
Hech krechk o kés nest.
E yakkén chamm ke nakasshetag,
Danigatah pach ent.
E jamagé bechér tank ent,
Astunkay chondh zaher ent
Bechar,
Sohrén chondhoké godi,
Man rastén pahluay kasha
Ke gotthag o jagar o rot kaptagant".
"E pocchoké naent
Del ent".
"Del...
A ent kappi rasti némaga shotag.
Jagar esh ant ke kapp paday déma kaptagant.
Paday lankoké dapa,
Ed4 bechar
Lagar6é butag narmazar".
E akskasshay tawkala kamal ent,
Hardén angah zendag ent

Ta sad salam.

"Déshi geroka say perhi

(1)
"Doshi geroka say perhi"
"Awwal" man Tratani dapa
"Domi" man Shirdzay sara

"Saymi" Naliay ddmona.

Nazani nazén sémari
Neshtag gon pirén tranagan,
Jérhéan o kejjan ent dela,

Pa mahekanén dokhtara.

Sazén sazan saza kant.

Lil6 pa sawtan sara gerant
Laybo gwar o gaddha kanant
Wabani morwareda shalant.
Dazgwara kayant gon wati

Chokkan o ballokzadagan.

)
Salonk kéhan raptagant

Wabé cha dambén sénagé jonzit o arwaha balit.

(Nagah chollorh trasa dant

Apani joshén trinzokan)

3)
Me¢étag tan wab4 bosta kant

Danz o moj ent donyé tdn domi sarshapa.

Omén shanzan ant arwahan o angar didagan.
Jambar gobéaran wartagant.

Mosom tawamén gwastagant.

Yat o hekayat mantagant

Man neshtag o shayra janan,

Nélan o chandhénén sara.

Lil6 pa motkan rah gerant.

Sazén sazan saza kant.

Chihanth
(Pa Golzar Ryaza)

Gull... lu... u...
Pad... a...

Kammo bwapsss

Zalil

Say réch ent ma yakkén jaha yakkén payma nendok an.

Gullu, wab (zeminay charhén) meshinné sahrhénant.

Negahan banda kanay,

Emrozay drahén kayd o banda lorhant, dodani rézén zamzila borant,
donyéadari iman o béimmani

Era rawant,

Charén déman

Wabani golzara balant.

Kaminah

Say roch ent mé yakkén jaha yakkén payma nendok an.

Taw dracki tomé buténay rostay kamba

Sharr... rr... 1T

Taw bwaps.

Mana nun waba nayayt.
Man ancho6 wab an
Bass ent,

Mordagwéaba naban.

O wabani dréhap,

Gol o golzara nabant.

Zarratunay chokk hamé mardan koshtag,
Mopt o nahakka.

Chegerday garhi yakkén mardan bortag.
Kimmattiay l6gay dozz hamésh ant.

Payri Mahatunay jenekkesh chest kotag...

Gullu, tara har chizza kar ent?

Sharr... rr... 1r...

Shoma bwapsét.

81



Gullu!
Waptay kamminah?
Anch6 wapsit mardom?

Kammo pada nayayt?

Pad 4 barén kessah ché ent?

Ché¢ butag?

Drahén omra wab nakaptay parcha Gullu?
Waptay?

Pé4da nayaay?

Waba naylay?

Kammo bya ke tai rapten méan atkag mareshta.
Har réchén lashani aksan nokén méana rodéntag.
Lashani thappan, arwéhay rémani poshté, donya golzar kotag.
Damkani baleshtani zangan apé golzar kotag.
Daggani dréhapani dida tonné golzar kotag.

Kabrestané Golzaran abad kotag.

Homir

Zi tai kolaw rastant mana,
Béandatay waban gwaptagén
Ta tranagé kaptan wati.

Ke man cha jenda,

Métaga, sestan

O chinchok ténzia

Man nawbatay dastan lagoshtan.

Zi ke halka hawra gwartant

Ta Madikolay

Hama polkan ke bohé chesta but,
Cha sara tan didag o arwaha

Golbaga sara kasshana but.

Nun hamok bamgwah t4 domi bamgwah
Wébani mayyet kaptagant.

Tai duria ranjan...

Tai duria ranjan bale shatan ke angat zendag ay.
Tai duria

Némrochay thaka barp bastag man jorhan o ndda bit sdchana kant

Roéch o shapéan.
Man neshtag o jérhan

Ke wahday gardesha raptar waddéntag wati.

A roch, ke man distag tara

Ya

Taw, mana,

A mésoman ke séhatan karnéay wab roédéntagant
Gwast o shotant.

Nun karna Iéthant o shapé rocha nabit.

Mopta dela kohti mabu

Pasht kaptagén rocha gwazant.

Zanay

Ke wahday gardeshan wabé del4 keshtag,
O arwaha baléntag killagé.

Ma torsetag

Wabé begendén zendagi dsar mabit
Watar kanay kday ta genday métaga
Marga wati bestar bahéntag,

Go6n inchok ayag o per gardaga.

Gardun

...0 godhsara samina sar kotén
Porani b6 méan nazbd

O asay branz, nddan chér tarretén.
Berostén poll kohsaran.

Gorag o kabgé hor dhabba bastén zéd o malpadan
O man, pada

Cha kabra sar bekasshetén,
Yakbaré pada sapar bena kotén,
Wab rok butén didag o dela

O yakbar¢ pada

Man godhsara

Samina sar kotén.

